
[᭕᭔ 54B]

᭕᭔

ᬫᬡᬶᬓ᭄ᬳᬢ᭄ᬫᬩᬶᬦᬸᬜ᭄ᬘᬮᬦ᭄᭞ᬓᬗ᭄ᬕᭂᬓ᭄ᬫᬗ᭄ᬓᬶᬦ᭄᭞ᬲᬂᬬᬓ᭄ᬱᬳᬦᬶᬩᬧ᭄ᬚᬄ᭟ᬭᬳᬤᬾᬦ᭄ᬕᬮᬸᬄᬫᬵᬢᬸᬭ᭞ᬭᬭ᭄ᬬᬦᬂᬓᭀ᭠ᬢᬶᬢ᭄ᬬᬂᬓᬓᬶ᭞ᬲᬂᬕᬭᬸᬥᬦᬸᬭᬸᬢ᭄ᬫᬗ᭄ᬓᭀ᭞ᬭᬵᬤᬾᬦ᭄ᬕᬮᬸᬄᬳᬕ᭄ᬮᬶᬲ᭄ᬢᭂᬤᬸᬦ᭄᭞ᬩᬬᬦ᭄ᬲᬗ᭄ᬕᬶᬢ᭄ᬧᬗᬸᬦᭂᬗᬦ᭄᭞ᬢ᭄ᬯᬭᬓᬭᬶ᭞

ᬢ᭄ᬯᬦ᭄ᬫᬦ᭄ᬢ᭄ᬭᬶᬮᬯᬵᬦ᭄ᬧᬸᬦ᭄ᬲ᭄ᬫᬃ᭟ᬲᬧ᭄ᬭᬧ᭄ᬢᬦᬾᬭᬶᬂᬲᬂᬧ᭄ᬚᬄ᭞ᬲᬂᬧ᭄ᬚᬄᬭᬭᬶᬲ᭄ᬫᬩᬺᬲᬶᬄ᭞ᬫᬶᬭᬄᬯᬶᬡ᭄ᬝᭂᬦ᭄ᬳᬗ᭄ᬕᭀᬦ᭄ᬫᭀᬦ᭄ᬫᭀᬦ᭄᭞ᬫᬓᭂᬋᬩ᭄ᬩᬦ᭄ᬓᬱᬳᬮᬸᬲ᭄᭞ᬫᬡᬶᬓ᭄ᬫᬺᬲᬶᬳᬶᬦ᭄ᬓᬯᭀᬗᬦ᭄᭞ᬢᬦ᭄ᬤ᭄ᬯᬲᬫᬶ᭞ᬲᬫ᭄ᬧᬸᬦ᭄ᬳᬢᭂᬧ᭄ᬤᬕᬶᬂᬓᬵᬃᬬ᭄ᬬ᭟ᬧᬗᭂᬦ᭄ᬢᬲ᭄ᬮᬦ᭄ᬧᬫᬦᬢ᭠

ᬦ᭄᭞ᬧᬩᬺᬲᬶᬳᬦ᭄ᬰᬸᬘᬶᬳ᭄ᬦᬶᬂ᭞ᬓᬯᬗᬶᬦᬾᬲᬵᬃᬯ᭄ᬯᬓᬯᭀᬢ᭄᭞ᬭᬶᬦᬸᬭᬸᬩᬦ᭄ᬲᬵᬃᬯ᭄ᬯᬫᬸᬭᬸᬩ᭄᭞ᬦᬸᬮ᭄ᬬᬲᬵᬫ᭄ᬧᬸᬦ᭄ᬩᬶᬦᬰ᭄ᬫᬶᬬᬦ᭄᭞ᬧᬸᬧᬸᬢ᭄ᬫᬗ᭄ᬓᬶᬦ᭄᭞ᬲᬂᬬᬓ᭄ᬱᬤᬤᬶᬪᬝᬵᬭ᭟ᬭᬳᬤᬾᬦ᭄ᬕᬮᬸᬄᬳᬜᬸᬫ᭄ᬩᬄ᭞ᬧᬶᬝᬵᬭᬗᬦ᭄ᬤᬶᬓᬵᬳᬭᬶᬲ᭄᭞ᬜᬾᬦ᭄ᬗᬫ᭄ᬩᬶᬮ᭄ᬳᬶᬫᬶᬭᬄ

ᬋᬓᭀ᭞ᬭᬤᬾᬦ᭄ᬫᬦ᭄ᬢ᭄ᬭᬶᬜᬸᬫ᭄ᬩᬄᬫᬵᬢᬹᬃ᭞ᬢᬶᬢ᭄ᬬᬂᬳᬶᬫᬦ᭄ᬢ᭄ᬭᬶᬓᭀᬭᬶᬧᬦ᭄᭞ᬦᬄᬫᬫᬵᬃᬕ᭄ᬕᬶ᭞ᬳᬧᬂᬫ᭄ᬮᬄᬫᬫᬜ᭄ᬚᬓᬂ᭟ᬧᬦᬓ᭄ᬩᬧᬩ᭄ᬮᭀᬕ᭄ᬧᬶᬲᬦ᭄᭞ᬳᬚᬳᬶᬦ᭄ᬤᬶᬢᬸᬤᬶᬩᬵᬮᬶ᭞ᬫᬸᬜᬶᬢᬸᬦᬵᬕᭀᬫᬶᬸᬩᬩᭀᬘᭀᬓ᭄᭞ᬢ᭄ᬯᬭᬦᬯᬂᬓᬗᬶᬦ᭄ᬓᬯᬸᬄ᭞ᬫ

[᭕᭕ 55A]

᭕᭕

ᬓᭂᬚᬂᬩᬶᬓᬲᬂᬢᬸᬦᬵ᭞ᬓᬾᬢᭀᬘᬳᬶ᭞ᬲᬵᬫ᭄ᬧᬸᬦ᭄ᬘᬳᬶᬲᬮᬄᬳᬵᬃᬱ᭟ᬭᬤᬾᬦ᭄ᬫᬦ᭄ᬢ᭄ᬭᬶᬲ᭄ᬫᬸᬯᬱ᭄ᬧ᭞ᬳᬗ᭄ᬭᬸᬗᬹᬳᬸᬚᬭᬾᬫᬗ᭄ᬓᬶᬦ᭄᭞ᬲᬗᭀᬲᬂᬲᬶᬦᬫ᭄ᬩᬄᬫᬗ᭄ᬓᭀ᭞ᬲᬦ᭄ᬤᬶᬓᬦ᭄ᬳᬶᬤᬲᬶᬦᬸᬳᬸᬦ᭄᭞ᬭᬳᬤᬾᬦ᭄ᬕᬮᬸᬄᬳᬜᬸᬫ᭄ᬩᬄ᭞ᬤᬾᬯ᭄ᬯᬳᬚᬶ᭞ᬧᬸᬦᬶᬓᬵ

ᬰ᭄ᬯᬃᬕ᭄ᬕᬦ᭄ᬳᬶᬤᬾᬯ᭄ᬯ᭟ᬯᬾᬦ᭄ᬢᭂᬦ᭄ᬫᬾᬭᬸᬢᬸᬫ᭄ᬧᬂᬲᬗ᭄ᬳᬵ᭞ᬦᬾᬗᬬᬳᬶᬦ᭄ᬯᬶᬥ᭄ᬬᬥᬭᬶ᭞ᬲᬂᬧᬶᬝᬭᬗᬦ᭄ᬤᬶᬓᬵᬮᭀᬦ᭄᭞ᬫᬦᬶᬧ᭄ᬯᬦ᭄ᬩᬵᬧᬭᬯᬸᬄ᭞ᬫᬦᬸᬫᬤᬶᬭᬶᬂᬳᬶᬦᬦᬓ᭄᭞ᬤᬶᬦᬶᬜᬳᬶ᭞ᬩᬧᬓᬦ᭄ᬢᬸᬦ᭄ᬓᬰ᭄ᬯᬃᬕ᭄ᬕᬦ᭄᭟ᬳ᭄ᬦᭂᬗᬓ᭄ᬦᬵᬲᬗᬵᬢ᭄ᬫᬵ᭞ᬓᭀᬘᬧᬭᬳᬤᬾᬦ᭄ᬤᬾ

ᬯᬶ᭞ᬲᬂᬧᬶᬝᬵᬭᬫᭀᬓ᭄ᬢᬄᬓᬢᭀᬦ᭄᭞ᬢᬸᬯᬦ᭄ᬤᬾᬯᬶᬳᬸᬲᬧᬶᬂᬮᬸᬄ᭞ᬓᬗᭂᬦᬾᬢᭂᬓᬾᬦ᭄ᬲᬂᬦᬵᬣ᭞ᬲᬗᬧ᭄ᬓᬶᬓ᭄᭞ᬢᬍᬃᬳᬗᬸᬲᬧ᭄ᬳ᭄ᬬᬾᬄᬢᬶᬗ᭄ᬳᬮ᭄᭟ᬭᬳᬤᬾᬦ᭄ᬫᬦ᭄ᬢ᭄ᬭᬶᬗᬦ᭄ᬤᬶᬓᬵ᭞ᬳᬾᬮᬶᬗᬂᬳᬸᬕᬶᬫᬵᬲ᭄ᬫᬡᬶᬓ᭄᭞ᬲᬵᬫ᭄ᬧᬸᬦ᭄ᬮᬮᬶᬳᬶᬫᬵᬲᬶᬗᭀᬂ᭞

ᬭᬶᬂᬧᬗᬦ᭄ᬤᬶᬓᬦ᭄ᬲᬂᬮᬫ᭄ᬧᬸᬲ᭄᭞ᬦᬶᬓᬵᬲᬸᬳᬸᬦᬗᬧᬶᬲᬦ᭄᭞ᬫ᭄ᬯᬄᬓᬳᬾᬱ᭄ᬝᬶ᭞ᬭᬤᬾᬦ᭄ᬕᬮᬸᬄᬫ᭄ᬕᬢ᭄ᬘᬶᬢ᭄ᬣ᭟ᬳᬶᬘᬮ᭄ᬲᭂᬤᬶᬳᬾᬭᬶᬂᬫᬦᬄ᭞ᬧᬶᬢᬸᬢᬸᬭᬾᬦᬾᬓᬳᬾᬱ᭄ᬝᬶ᭞ᬫᬓᬭᭀᬦ᭄ᬫᬫᬃᬕ᭄ᬕᬶᬋᬓᭀ᭞ᬢᬶᬗ᭄ᬓᬳᬂᬓᬾᬓᬵᬓᬶᬤᬸᬫᬸᬦ᭄᭞ᬢᬶᬢ᭄ᬬᬂᬫᬗ᭄ᬓᬶᬦ᭄ᬧ

